
Léif Matbierger,
Déi waarm Deeg komme lues a lues nees 
zréck, a mam gudde Wieder erwaarden 
eis nees flott Evenementer. Wéi Dir an 
eiser  traditioneller Retrospektiv gesitt,  
goufen trotz dem laange Wanter vill Ma-
nifestatiounen an de Beräicher Kultur, 
Sport a Fräizäit, Hand an Hand mat eise 
Veräiner hei zu Biissen ugebueden! 

2023 ass ee wichtegt Joer fir all eis Ge-
mengen zu Lëtzebuerg. Den 11.Juni 2023 
si nämlech Gemengewalen. Fir eis ass et 
wichteg,  datt an deem Kader alleguerten 
eis Biisser Matbierger bei dësem partizi-
pative Walprozess deelhuele kënnen. Du-
erfir ware mir frou, datt eng jonk Studen-
tin, d‘Mélissa Antunes de Magalhães, ee 
Biisser Meedchen, sech d’ Gemengewa-
len zum Thema vun hirem Stage op der 
Gemeng gemaach huet.
Den 11. Juni 2023 läit d’Zukunft vun eiser 
Gemeng an Ären Hänn! 
Vill wichteg Projeten an Iddien hu mir als 
Schäfferot déi lescht 3 Joer op de Leescht 
geholl. Projeten aus  de verschiddens-
te Beräicher : Jugend- a Kannerberäich, 
Kultur a Sport a Veräinsliewen, wéi och 
eis Gemengegebailechtkeeten an - infra-
strukturen. 

Och war et eis wichteg de Kontakt mat 
eise Baueren ze sichen. 
D’Landwirtschaft huet zu Biissen eng 
laang Geschicht an Traditioun, an dofir 
ass et der Gemeng och wichteg, datt mer 
zesumme mat de Bauere kucken, wou de 
Schong dréckt. Et koum dobäi raus, datt 
si verschidden Doleancen hunn an déi 

wollte mer mat enger Sensibiliséirungs-
kampagne och ugoen. 
Mir wënschen Iech alleguerten een ag-
reabelt a spannend Fréijoer, eng schéi 
Päischtvakanz an  och e flotte Summeru-
fank! 

Vill Spaass bei der Lektür vun dësem  
Fréijoersklautjen!
David VIAGGI, Buergermeeschter

E séchere Schoulwee

Am Kader vum Projet Biisser Pedibus ginn d’Kanner 
op e puer Arrête laanscht eng Streck opgeholl an op 
séchere Weeër zu Fouss an d’Schoul begleet. Iwwer 20 
Kanner hate sech fir d'Première
vum Biisser Pedibus ugemellt. Haut trëppelen an der 
Moyenne eng 30 Kanner all Dag an d’Schoul an zréck 
heem, an dat  ënner Opsiicht vun eisem Personal  
aus der Maison Relais !  Duerch de Pedibus hoffe 
mir, d’Verkéiersopkommes ronderëm d’Schoul ze 
reduzéieren an doduerch eise Kanner eng méi grouss 
Sécherheet ze garantéieren. Aktuell ass et eng Linn, 
déi als Pilotprojet vun der Rentrée u virgesi war, well 
et déi war mat der gréisster Demande. No an no sollen 
awer nei Linnen dobäikommen. 

Eng gesond a modern Educatioun

Am Ufank vum Schouljoer huet eise Schäfferot de Schüler vun der Biisser 
Schoul 60 iPads iwwerreecht. D'Schüler kënnen elo och an de Fächer wéi 
"Coding" schaffen, mä och fir déi traditionell Fächer bréngen d'iPads ee 
modernt Léiererliefnis. Responsabel vun de verschiddene Cyclen  an och 
ee Responsabel vun der Gemeng këmmere sech ëm de sécheren Ëmgank 
mat den iPads. Et freet eis, datt d‘Maison Relais zu Biissen regional, bio a 
fair … kacht an ësst.  Am Kader vum Projet "Natur genéissen - mir iesse 
regional, bio a fair" schneit d'Maison Relais Biissen exzellent of, an erreecht 
100 % vun de gefrote Kritären. Besonnesch luewenswäert ass d'Aféiere 
vun der EcoBox. Dat erlaabt et der Maison Relais, den Iwwerschoss u 
gekachtem Iesse sengem Personal fir de symbolesche Präis vun engem  
Euro ze verkafen. Och gëtt Gebeess "hausgemaach" aus saisonalem Uebst.

Entdeckung vun de Biisser Vëlospiste an vun eise Spillplazen

Kanner sollen och hir lokal Vëlosweeër kenne léieren! Mat der Maison 
Relais entdecke si den Atert Vëloswee, wou si, zesumme mat eise Colmer 
Frënn, e puer Workshops an Atelieren zum Thema Vëlossécherheet 
ugebuede kréien.  Beweegung ass wichteg, awer Beweegung muss och 
Spaass maachen. De Spillplaze Rallye gehéiert zur Traditioun an ass all Joer 
e feste Bestanddeel vun eiser Europäescher Mobilitéitswoch zu Biissen. 
Vun dësem Joer u  mat enger neier Spillplaz, déi um Knapp ageweit 
gouf. Ob ze Fouss, mam Vëlo…an da fir déi Kreativst ënnert eis, sollen 
eis grouss Gefierer op der Strooss ersat ginn duerch ….  Seefekëschten! 
Zwar nëmme wärend engem Dag, am Kader vun eiser Mobilitéitswoch. 
Doduerch sollen eis Biisser Awunner d’Gefill kréien, datt hiren Duerfkär 
och ee liewegt Element ka sinn! 

Permanent Investitiounen an d`Schoulinfrastrukturen

D‘Gemeng Biissen huet 3 Sonneseegelen am Schoulhaff installéiert. 
Déi sollen eis Kanner géint eng ze staark Sonn schützen, mee och bei 
schlechtem Wieder e Schutz ginn. Fir déi méi grouss Kanner investéiere 
mir reegelméisseg an eist Jugendhaus, wou ënnert anerem Teqball 
Dëscher a Luuchten um Fussballsterrain  installéiert goufen.

D’Biisser Awunnerzuel wiisst a wiisst. Fir deem Rechnung ze droen, wëlle 
mir déi existent Schoul vergréisseren. Sou gëtt méi Raum geschafen, wat 
zu enger besserer Qualitéit vun der Offer vun de Course bäidréit.   
Weider Informatiounen www.bissen.lu/campus 

Engagement
fir eis Jugend

Video mat Bild an Toun
WWW.BISSEN.TV

Phase 1
(2023)

Phase 2
(2023)

- A) Réhausse de l'école primaire
- B) Mise en conformité
- C) Nouvelle entrée
- D) Réaménagement cours

- Maison Relais réaménagement ancienne aile
- Aire de jeux

Phase 3
(2023)

- Réaménagement Mairie
Restaurant et Médicine solaire

Phase 4
(2030)

- Nouvelle Maison Relais  - site Kleng Mies
- Extension Ecole site actuel
- Site pour Cycle 1 & Précose / Site pour Cyle 2-4 & Maison Relais

Phase 1
(2023)

Phase 2
(2023)

- A) Réhausse de l'école primaire
- B) Mise en conformité
- C) Nouvelle entrée
- D) Réaménagement cours

- Maison Relais réaménagement ancienne aile
- Aire de jeux

Phase 3
(2023)

- Réaménagement Mairie
Restaurant et Médicine solaire

Phase 4
(2030)

- Nouvelle Maison Relais  - site Kleng Mies
- Extension Ecole site actuel
- Site pour Cycle 1 & Précose / Site pour Cyle 2-4 & Maison Relais

D’Visioun vun engem  
globale Schoulcampus! 
D’Gemeng investéiert  
vun elo un! 

- A) Rehausse de l’école primaire

2020 ass d’Gemeng Biissen doriwwer informéiert ginn, 
datt den Daach vun hirer Grondschoul an engem 
schlechten Zoustand ass, an datt souwuel d’Charpente 
wéi och d’Couverture vum Daach erneiert musse ginn.

D’Käschte fir dës Reparaturaabechte waren awer 
leider enorm. D’Gemeng war dunn iwwerzeegt, vun 
der Noutwennegkeet den Daach ze erneieren ze 
profitéieren, fir e méi effikasse Projet ze entwéckelen. 
Dëse Projet soll et erlaben, d’Grondschoul 
auszebauen, ouni d’Reservë vum kommunalen Terrain 
ze verbrauchen.

Sou ass d’Iddi entstanen, d’Biisser Schoul ëm ee Stack 
ze erhéijen, fir esou déi Fläch ënnert dem Daach 
maximal auszenotzen a weider Klassesäll ze schafen. 
Dëst net fir d’Kapazitéit u Schüler ze erhéijen, mä fir déi 
Klassesäll, déi aktuell am Gebai vun der Maison Relais 
ënnerbruecht sinn, rauszehuelen a sou rëm méi Fläch 
fir si zur Verfügung ze hunn.

- B) Mise en conformité

Scho ganz fréi goufen d’Pläng fir een éischten Avis 
un de Service national vun der Sécherheet am 
ëffentlechen Déngscht (SNSFP) geschéckt. Heibäi 
krut d’Gemeng d’Machbarkeet vum Projet bestätegt. 
Gläichzäiteg gouf si driwwer informéiert, datt de 
Schoulerhéijungsprojet den aktuellen Ufuerderunge 
gerecht muss ginn. D’SNSFP fuerdert dofir d’Mise en 
conformité vu sämtleche Stäck, also vum gesamte 
Gebai, an net just vun der Rehausse.

- C) Nouvelle entrée (préau couvert et accès PMR)

En drëtte Bestanddeel vum Projet gouf ab Juni vum 
leschte Joer entwéckelt, woubäi d’Visioun vun engem 
méi séchere Schoulwee fir d’Kanner entstanen ass. 
Den Zentrum vu Biissen an de Parking vun de Busse 
fir de Schoultransport sollen op kuerzem Wee mat 
der Grondschoul verbonne ginn, ouni dass d’Kanner 
iwwert d’Haaptstrooss lafe mussen.

Dës Reflexioun huet derzou gefouert, eng zousätzlech 
Entrée/Ausgank am Nordfligel vun der Schoul ze maachen. 
Esou entsteet een direkten Accès duerch d’Unterführung 
ënnert den Eisebunnsschinnen zu der Maison Relais un 
der Atert. Dëst erlaabt och eng sécher Circulatioun vun de 
Kanner bei d’Bussen, wat eng däitlech Opwäertung vun 
engem séchere Schoulwee ass.

- D) Réaménagement cours

E véierte Volet betrëfft den Amenagement vum 
Schoulhaff, deen och den Ufuerderunge vum CGDIS 
gerecht muss ginn. Am Fall vun engem Feier muss dat 
komplett Gebai ofgedeckt kënne ginn. D’Trepplécken 
an d’Ramp, déi momentan am Haff sinn, musse 
verschwannen, fir den CGDIS Camionen den Accès ze 
erlaben.

An deem Kader soll dann de ganze Schoulhaff nei 
amenagéiert ginn, mat méi Gréngs a manner versigelte 
Flächen.

Weider Informatiounen www.bissen.lu/campus

Phase provisoire : exemple de solutions containers

Wat d’Besoine vun der Maison Relais an och vun eiser 
Schoul ubelaangt, hu mir decidéiert, e Stack op déi 
bestoend Struktur vun der Grondschoul dropzebauen. 
Et kommen insgesamt véier Klassesäll bäi, mat 
ënner anerem Appuissäll, Salle Polyvalenten an e 
Konferenzsall. Doduerch dass déi nei Raimlechkeete 
fir d’Schoul entstinn, ginn op enger anerer Säit 
Raimlechkeete fir d’Maison Relais fräi. Op laang Siicht 
gekuckt, entsteet, och duerch d’Plënnere vun der 
Gemeng, en Dräieck, dee Spillschoul, Maison Relais a 
Grondschoul op direktem Wee matenee verbënnt. 
D’Konzept ass ee grousse Schoulcampus mat kuerze 
Weeër, wou d’Gebai vun der aktueller Gemeng eng aner 
wichteg Funktioun kréie wäert.

PHASE 1

Phase 1
(2023)

Phase 2

- A) Rehausse de l'école primaire
- B) Mise en conformité
- C) Nouvelle entrée
- D) Réaménagement cour de de récréation

- Maison Relais réaménagement ancienne aile
- Aire de jeux

- Réaménagement Mairie
- Restaurant et médecine scolaire

Phase 3

Phase 4 - Nouvelle Maison Relais - site « Klengen Mies »
- Extension école site actuel
- Site pour Cycle 1 & Précoce / 
  Site pour Cycle 2- 4 & Maison Relais

PROJETEN A REALISATIOUNEN PROJETEN A REALISATIOUNEN

Biissen investéiert a seng 
Infrastrukturen ! 
Route de Roost

D’Route de Roost ass 2024  am neie Look ! Den CR 115, 
bei den Awunner vu Biissen besser bekannt ënner dem 
Numm "Rouschterstrooss", ass aktuell am Chantier, an 
dëst vun der Entrée vu Biissen bis  op d'Kräizung an d‘rue 
Michel Stoffel. Verkéiersberouegend Moossnamen, wéi 
Verkéiersinselen,  suerge net nëmmen fir d‘Sécherheet 
vun eise Foussgänger, mä droen och dozou bäi, datt 
ee waarm a flott vum Duerf empfong gëtt. Fir d‘ 
Mobilité douce ze fërderen, ass och e Vëloswee laanscht 
d'Streck virgesinn. Och gëtt  vun der Geleeënheet 
profitéiert, datt d’Strooss opgerappt ass,   fir d‘Besoinen 
un Telekommunikatiounstechnik wéi och un der 
Waasserversuergung an dem Kanal op de  neitste Stand 
ze bréngen.

Schoulinfrastruktur

D’Awunnerzuel zu Biissen gëtt ëmmer méi grouss. 
Méi grouss ginn dohier och  d’Besoine vun der 
Biisser Maison Relais an och vun eiser Schoul. Dofir 
hu mir décidéiert, déi bestoend Schoul auszebauen. 
Dat heescht, datt op engem Fligel ee Stack drop 
kënnt, wou da Schoulklassen ënnerdaach kommen. 
Duerch déi nei Raimlechkeete gëtt Plaz fräi, déi mir  
der Maion Relais zur Verfügung wëlle stellen. Op 
laang Siicht gekuckt, soll duerch d’Plënnere vun de 
Gemengebüroen  ee grousse Schoulcampus entstoen: 
Spillschoul – Maison Relais – Grondschoul. Natierlech 
géifen déi aktuell Büroe vun der Gemeng dann och 
mat do integréiert ginn.

Grand-Rue 

De Quartier ronderëm d’rue de la Laiterie ass mat 
de Joeren ëmmer manner attraktiv ginn. Mir wëllen 
duerfir als Schäffen- a  Gemengerot eng Ëmgestaltung 
vun der Grand-Rue bis bei de Frounert. Op deem Site 
soll  neie Geschäftsraum entstoen, awer virun allem 
sollen hei bezuelbar Wunnenge geschafe ginn.

Place de l‘Immigration, Duerfzentrum 

Biissen soll erëm en Duerfzentrum kréien, mat enger 
Offer, déi den Awunner d’Méiglechkeet gëtt, sech ze 
begéinen. Sou solle ronderëm d’Place de l’Immigration 
ee Kulturzentrum, een neit Gemengenhaus an eng 
Duerfplaz „La Halle“ entstoen. Den Eck rue du Fossé a 
Grand-Rue soll komplett nei gestallt ginn an zu engem 
konvivialen Duerfkär ginn. Den Atelier Technique 
vun der Gemeng plënnert jo an d’Zone industrielle a 
mécht Plaz fir eppes Anescht. De Motto hei ass: méi 
Plaz fir de Mënsch a manner Plaz fir den Auto. 

Neien Atelier

D’Haaptuleies vun der Planung vun eisem neie 
Gemengenatelier ass, genuch Plaz ze schafen, fir di 
eenzel bestoend Siten a Raimlechkeeten, déi dem 
Service Technique aktuell zur Verfügung stinn, 
op enger Plaz ze zentraliséieren. Dëst op engem 
strategesch perfekt geleeëne Grondstéck an der 
Industriezon Klengbousbierg um Rouscht. Op dësem 
Site solle Raimlechkeete kreéiert ginn, fir Gefierer, 
Maschinnen, Handwierksgeschir, Büroen, Vestiairen 
a virun allem déi néideg Ateliere fir preparativ 
Aarbechten ënnerdaach ze kréien. Grousse Wäert ass 
vun dem Architekt an den Ingenieuren op en héich 
funktionellt Gebai geluecht ginn, getrei dem Thema 
"Form Follows Function", wat spuersam mat eisen, 
dach wäertvollen, Ressourcen ëmgeet. 

Altersheem Am Park

Déi éischt zwee Deeler, Betreitwunnen an Appartement 
Senioren, si scho méi laang op an och scho meeschtens 
besat.  Den 2. Deel vum CIPA an och de Foyer du jour 
sinn am Oktober opgaangen, ageweit a Präsenz vun 
der  Familljeministesch Corinne Cahen. Duerch déi 
sëllege Porte Ouverten, déi organiséiert goufen, 
konnten d’Leit sech d’Altersheem ukucken, an dobäi si 
vill Reservatiounen enregistréiert ginn. 

Modernt Kanalnetz

D'Gemeng Biissen huet déi lescht Joere massiv an eist 
Kanalnetz investéiert.   Dës Aarbechte waren engersäits 
néideg fir en neien Ofwaasserkanal Richtung Bleesbréck 
ze bauen, an anersäits fir esou dës zousätzlech 
Klärkapazitéiten un de Wuesstum vun der Gemeng 
unzepassen. Domadder geet ee Projet op en Enn, deen 
der Croissance vu Biissen Rechnung dréit, fir Ofwaasser 
vu Biissen op d‘Bleesbréck ze transportéieren, eng vun 
de gréissten a modernste Kläranlagen aus dem Land.

Preventiv Moossnamen géint Héichwaasser

Viru ronn 2 Joer gouf Lëtzebuerg vu schroen Iwwer-
schwemmungen iwwerrascht. D'Gemeng Biissen huet 
am Fréijoer 2022 an Zesummenaarbecht mat senge 
Bierger zwee Biergerforen organiséiert an huet zesumme 
mam Schäfferot an der Planungsfirma Hömme GbR 
un engem Héichwaasserkonzept fir Biissen geschafft.  
Et goufe preventiv Moossnamen fir säin eegenen 
Haushalt virgestallt.

INFORMATIOUNEN www.bissen.lu/projet-en-cours

Video mat Bild an Toun
WWW.BISSEN.TV

PROJETEN A REALISATIOUNEN PROJETEN A REALISATIOUNEN

Kultur, Sport &  
Events - eng  
dynamesch Gemeng ! 
Biisser Nuit du Sport 

Nei Sportsdisziplinnen entdecken, Loscht fir 
kierperlech Aktivitéit a Beweegung hunn, ass 
d'Zil vun der Nuit du Sport! Och zu Biissen 
hunn eng Dose Veräiner hir Disziplinne 
virgestallt a suergen all Joer fir gutt 
Stëmmung op deem Dag! 

Biisser Energie-Klima-Ëmwelt-Charta

De Buergermeeschter- a Schäfferot huet eis Biisser Veräiner op d‘Ënner-
schrëft vun der Biisser "Energie-Klima-Ëmwelt-Charta" invitéiert. Dës 
Charta, déi vum Gemengerot a senger Sëtzung vum 21. Juni 2022 ugeholl 
gouf, soll och elo an  der  Organisatioun vu lokalen Eventer ëmgesat ginn 
a fir méi Nohaltegkeet an der Gemeng suergen.

Raphael Stacchiotti

Eise Sportkoordinator Raphaël Stacchiotti, zesumme mat sengem 
Sportsservice, ass d’Schnëttstell tëscht de Klibb, der Maison Relais, der 
Grondschoul an dem Sportministère, fir d’Beweegung vu jonk un zu 
Biissen ze fërderen. Zousätzlech organiséiert de Raphaël verschidde 
Camps wéi z.B. Biisser Olympics, Sportcamps a ganz nei 2022 de Camp 
«  Kenn deng Gemeng“, wou wärend dräi spannenden Deeg de Kanner 
d’Méiglechkeet gi war, hir Gemeng zu Fouss op eng flott an erliefnesräich 
Aart a Weis, am Grupp mat 11 anere Kanner kennen ze léieren.

3. Alter

Eis traditionellt Fest vum 3. Alter vun der Gemeng Biissen ass e feste 
Rendez-vous. No engem gudde Maufel gëtt  fir exzellent Stëmmung 
am Frounert gesuergt. D’Gemeng Biissen gratuléiert och reegelméisseg 
eisen eelere Gebuertsdagskanner ! Nom Prinzip 80 Joer, 85 Joer, 90 Joer 
an dann no all Joer (91, 92, etc.) kréien eis Biisser häerzlech vum Schäfferot 
gratuléiert ! Och eis eeler Matmënschen hunn eng wichteg Plaz an eiser 
Gesellschaft, an dofir däerf de Kontakt mat hinnen net verluer goen.

Biisser Musekhaus

Mir konnte 2022 endlech eis "Maison de la musique" 
an der aler Gare aweien. Hei ka vun elo un eis Fanfare 
prouwen, gi Solfège- an  Instrumentalcourse gehalen. 
Do dernieft kréie Leit Säll zur Verfügung gestallt, 
fir op hirem Instrument ze prouwen, wann dat fir si 
doheem onméiglech ass. Dëst ass eng wichteg Etapp 
fir d'kulturell Liewen an eiser Gemeng. 

Nei Iddien zesumme mat eise Veräiner

Bei enger Rei Summer Evenementer  huet d‘Gemeng Biissen 2022 och fir eng summerlech 
Ambiance am Frounert gesuergt. Besonnesche Succès hat eis Sandkaul, déi de ganze 
Summer vill Freed, virun allem eise klenge Gäscht, gemaach huet. Biisser Veräiner gi bei all 
den Eventer vun der Gemeng agebonnen, wéi z.B. beim Grill oder Gedrénks, a kënnen esou 
bei dëse Geleeënheeten e klenge Benefice maachen. Evenementer brénge Leit zesummen!  
Zesumme feieren, mee och nei Leit zu Biissen kenne léieren, Kultur erliewen an entdecken, 
zesumme  kommen, zesumme schwätzen, zesumme laachen, ... Biissen soll en Duerf sinn, dat 
lieft, an net just eng Gemeng, wou d’Leit  nëmme si fir ze schlofen. 
Biissen ass keng a soll och keng Dortoirs Gemeng ginn!  Dofir stinn déi vill Eventer, déi vun 
der Gemeng organiséiert ginn. Een attraktiven Duerfkär géif natierlech nach méi ee groussen 
Attrait bréngen.

Clubee – eng modern Kommunikatioun  
fir eis Veräiner

D’Veraïnsliewen ass der Gemeng wichteg an duerfir 
huet si all de Veräiner d’Méiglechkeet offréiert, 
iwwert d’Plattform Clubee, mat engem modernen 
Internetsite ze schaffen an esou hir Aktivitéiten 
optimal ze kommunikéieren.

WWW.BISSEN.TV

PROJETEN A REALISATIOUNEN PROJETEN A REALISATIOUNEN

De Biisser Fuuss –  
eise Wiechter am Bësch

Wie kennt en nit, de Fiissche beim Prënzeweier? 
Reegelméisseg gouf hie besicht vu sou munchem 
Spadséiergänger a ganz houfreg war hien och ëmmer, 
wann hie geknipst gouf. An de leschte Joren huet hien 
och gäre fir Selfië poséiert.
De Laf vum Liewen huet mat de Jore leider ëmmer méi 
um Fiichtenholz geknabbert, sou datt leider d'Fro fir 
een Ersatz sech ëmmer méi opgedrängt huet.
De Schäfferot huet et fir wichteg empfonnt fir een 
adequaten Nofollger ze suergen, an huet deemno 
dem Romain Schmit den Optrag ginn, en neie Fuuss ze 
schnëtzen. Ab elo huet also deen neie Fuuss, geschafen 
aus Eechenholz, d’Wuecht am Bësch op enger neier Plaz 
beim 1. Biisser Weier iwwerholl. Hie freet sech iwwer vill 
Besuch a poséiert genee sou gär wéi säi Virgänger.

06. Februar 2023
Wou
Biissen
Organisatioun
Gemeng Biissen

PROJETEN A REALISATIOUNEN

14 Klautjen Nr. 01/2023

Evenementer 
& Réckbléck



Biissen -  
lokal akafen  
a schenken ! 
D'Gemeng Biissen verbënnt 24 Biisser Betriber 
kreativ mat sengen Awunner a Frënn iwwert eis 
Gemeng eraus. Eis  Gewënner hu mir am Kader  
vun engem After-Work am Biisser Club des Jeunes,  
Café de la Place an Gréng Eck mat flotte Kaddoe vun 
eise Biisser Betriber belount ! Denkt drun, kaaft Är 
Kaddoe lokal! 

Wou
Biissen
Organisatioun
Gemeng Biisen a Geschäftsleit  

1. Bis 24. Dezember 2022     

FC Bissen 
Indoor Cup

Wou
Biissen
Organisatioun
FC Atert Jugend Bissen  

16. – 19. Dezember 2022 

Wou
Biissen
Organisatioun
FC Atert Jugend Bissen  

20. Dezember 2022  

Adventsmaart 
an der Crèche ! 
Ee flotten Adventsnomëtteg mat de Kanner an 
hiren Elteren hu mir den 20.12.2022 an der Crèche 
organiséiert. D’Kanner hu Kichelcher a Punch 
preparéiert. Mir hu Luten an Dekoratioun opgehaang  
a Musek am Hannergrond lafe gelooss.

Ausflich beim 
Klammklubb 
Biissen !  

Dëst Trimester war de KKB och baussent der Biisser 
Sportshal aktiv: Déi Kleng aus dem Bouldercours 
konnten sech zu Arel am Funny Mountain defouléieren 
an hunn hir Eltere bei deene flotte Klammchallengen 
erausgefuerdert.

D’Trainerin Sophie Weber war mat sengem Cours op 
Nidderaanwen bei de KKN op Besuch, wou d’Kanner och 
mol aner Routë konnten.

Déi Erwuessen haten eng sportlech Sortie an 
d’Klammhal vun der Coque, déi bei enger Pizza 
ausklénge gelooss gouf.

Bis d’grouss Vakanz ass den Agenda och gutt gefëllt: Den 
David aus der Klammhal vun Arel hält eis eng Route-
Setting-Formatioun, mir kréien nei Routë geschrauft an 
organiséieren doropshin de 7. Mee déi 2. Editioun vum 
Fun-Cup zesumme mam KKU vu Miersch.  

Wou
Biissen
Organisatioun
KK Biissen 

15. Sept. bis 1. Mee 2023  

Thé dansant 
an der Hal Frounert ! 

De 5. Februar konnt de Biisser 
Dammen Turnveräin erëm säin 
traditionellen Thé dansant an der 
Hal Frounert ofhalen. Déi 2 Joere 
virdru war dat duerch d’Pandemie 
net méiglech. Datt d’Leit erëm 
Freed hu fir rauszegoen, gouf 
duerch déi grouss Zuel vun 
Entréeën ënnerluecht. Ëm déi 
200 Leit haten den Wee an de 
Frounert fonnt, fir ze danzen, ee 
Patt ze drénken oder einfach fir an 
der Gesellschaft ze sinn. Nächste 
Rendez-vous:  
4. Februar 2024.

Wou
Hal Frounert
Organisatioun
Biisser Dammen Turnveräin

5. Februar 2023    

Wou
Kierch & Wonerbatti
Organisatioun
Crèche Margréitchen 

17. Februar 2023   Fuesparty 
an der Crèche ! 

All Grupp huet zesummen  
an der Crèche Fuesent geféiert.  
Mir hunn eis verkleet an hunn déi 
passend Musek gelauschtert  
an drop gedanzt.

Wou
Biissen
Organisatioun
Crèche

18. Februar 2023   Fuesent mam
Precoce an der
Maison Relais an
am Wonerbatti !

Well mir an eiser Maison Relais 
vill Wäert op Traditiounen a 
Gebräicher leeën, hu mir an der 
Fuesvakanz Fueskichelcher mat de 
Kanner gebak. Si hunn net nëmme 
beim Bake fläisseg gehollef, mee 
och beim Schneeken. Fetten 
Donneschdeg ware mir vun 
der Elterevereenegung an de 
Wonerbatti agelueden, fir bei 
cooler Musek a mat Schocki a 
Fueskichelcher e flotten Nomëtteg 
ze verbréngen. Grouss a Kleng 
ware verkleet!

/ Réckbléck / Réckbléck 

Biisser 
Repair Café 
Succès vun eisem #RepairCafé, an Zesummenaarbecht 
mat der Gemeng Colmar-Bierg ! Alleguerten d‘Fotoe 
fannt 
Dir op www.bissen.lu/la-commune-en-photos ! 

E puer Eckdaten :
• 24 futtis Saachen hunn de Wee an de Frounert fonnt !
• 8 dovu goufe komplett gefléckt !
•  bei 7 dovu goufen dem Besëtzer konkret Tipps mat 

op de Wee ginn.
• 4 konnten net gefléckt ginn !
• bei 5 huet ons d‘Zäit gefeelt fir den Objet ze flécken !

Dir wëllt hëllefen ze flécken ? Mellt Iech bei enger vun 
de Gemengen un ! 
Kontakt zu #Biissen : technique@bissen.lu 
83 50 03 - 529

Wou
Hal Frounert, Biissen
Organisatioun
Klimapakt Team, Gemeng
Biissen & Colmer-Bierg

25. Februar 2023 

D’Gemeng Biissen gratuléiert eisen eelere Gebuertsdagskanner !  
Nom Prinzip 80 Joer, 85 Joer, 90 Joer an dann no all Joer (91, 92, etc.) 
kréien eis Biisser häerzlech vum Schäfferot gratuléiert!
Mir hunn ausnamsweis d’Gebuertsdagskanner aus der COVID Zäit  
no invitéiert.

Wou
Wonerbatti
Organisatioun
Gemeng Biissen

September 2022,
Dezember 2022, 
Mäerz 2023  

Happy Birthday  
un eis méi eeler  
Biisser !

Mäerz 2023

Lanners Lily-Rose 80

Back Théodore Mathias 80

Klein Emile 85

Schroeder Marie-Thèrése 85

Flener Yvonne 85

Kirsch Anne Marie 85

Bock Charles Mathias 90

Stelmes Nicole Babette Marie 93

Wantz Théophile Joseph 95

September 2022

Bindels Jean Paul 82

Briesch Franz Rudolf 86

Decker Emmy 81

Heck Albert Pierre 92

Hoffmann Angelika 86

Kohl Josette 80

Kohnen Marie Paule 80

Reichert Christa Susanna 82

Dezember 2022

Hourscht Marie Paule 80

Liber Irène Barbe 82

Geisen Jean Pierre Roger 83

Geisen Pierre Joseph 88

Reiser Marcel Mathias 88

Wietor Margot 88

Thilmany Theresia 90

Och zu Biissen:
Weltfraendag fir
d'Fraerechter
a géint d'Ongläichheeten !
Am Mäerz maachen d’Gemengen zu Lëtzebuerg 
verdéngte Frae siichtbar duerch eng Rei Stroossen, 
Plazen oder Citée mat symboleschen Nimm. Leider 
ass de Prozentsaz vun de Stroossen, déi den Numm 
vun enger Fra droen, de Moment op 2,6%, wärend 
dee vun de Stroossen, déi den Numm vun engem 
Mann droen, ongeféier op 17% ass. Dës Aktioune 
solle souwuel eis politesch Responsabel wéi och 
d'Allgemengheet sensibiliséiere fir d'Visibilitéit vu 
verdéngte Fraen am ëffentleche Raum ze erhéijen. 
Dofir wëlle mir zu Biissen symbolesch folgend Frae fir 
1 Mount éieren :
"Marcelle Dauphin" (déi éischt Lëtzebuerger 
Zänndoktesch), "Lory Koster" (déi éischt Lëtzebuerger 
Fra, déi un den Olympesche Spiller deelgeholl 

Wou
Biissen
Organisatioun
Gemeng Biissen,  
SYVICOL, CNFL

08. Mäerz 2023 

huet),"Marguerite Thomas-Clement" (éischt weiblech 
Member vum Lëtzebuerger Parlament), "Elsy Jacobs" 
(déi am Ufank zu Lëtzebuerg net huet dierfen u 
Rennen deelhuelen, 1958 Weltmeeschterin am 
Cyclissem),' "Joséphine Meyers-Fischbach" (Verhaft 
am Juli 1944 wéinst Hëllef zur Desertatioun, si ass zu 
Ravensbrück gestuerwen) an "Mee 1919" (am Mee 1919 
gouf d'Fraewalrecht zu Lëtzebuerg agefouert).
Laangfristeg ass et Zil, nei Stroossen, nei Gebaier oder 
ëffentlech Plazen no Fraen ze benennen. Dat wäert och 
zu Biissen de Fall sinn, versprécht d'Schäffin vu Biissen 
Cindy BARROS DINIS, Initiatrice vun der Aktioun zu 
Biissen, an Zesummenaarbecht mam SYVICOL , dem 
CNFL an den anere Lëtzebuerger Gemengen.

Schülerauditioun
Wou
Biissen
Organisatioun
Biisser Kulturkommissioun &  
Conservatoire de Musique du Nord

16. Mäerz 2023 

D'Biisser Kulturkommissioun war immens frou, de 16. Mäerz déi 
traditionell instrumental Schülerauditioun vum Conservatoire 
de Musique du Nord am Proufsall vun der Biisser Musek ofhalen 
ze kënnen. No enger Usprooch vum President vun der Biisser 
Kulturkommissioun, dem Loïc Brune, a vum Direkter-adjoint  
vum CMNord, dem Sebastien Duguet, konnten eng 16 Schüler  
a Schülerinnen aus dem #Conservatoire hir Talenter beweisen  
a musikalesch duerch den Owend begleeden. Mir sinn immens 
houfreg op si a wënschen hinne weiderhin vill Erfolleg an hirer 
musikalescher Karriär !

Wou
Lëtzebuerg
Organisatioun
Biisser Integratiounskommissioun

18. Mäerz 2023  

Wou
Buvette vun der Sportshal
Organisatioun
Biisser Dammen Turnveräin

24. Mäerz 2023  

D'Biisser Integratiounskommissioun 
hat op eng flott Visite guidée duerch 
d’Stad Lëtzebuerg invitéiert. Hei 
hu mir d’Geschicht vun der Stad 
erkläert kritt a mir krute vill flott 
Plaze gewisen. Mir soen eisem Guide 
Marc Kiefer ee grousse Merci fir déi 
vill Informatiounen, an dat  
a verschiddene Sproochen!

Ausfluch an d’Stad
mat Visite Guidée !  

Generalversammlung 
vum Biisser Dammen 
Turnveräin
Freideg, de 24. Mäerz hat de Biisser 
Dammen Turnveräin op seng uerdentlech 
Generalversammlung agelueden. No der Begréissung 
vun de Gemengevertrieder an de Memberen, 
dem Réckbléck op vergaangen Aktivitéiten, dem 
Duerleeë vun de Finanzen, der Entlaaschtung duerch 
d’Keesserevisoren, dem Bléck no vir op déi nächst 
Eventer, huet d’Präsidentin Rita Szkolik dono och eng 
ausseruerdentlech Versammlung aberuff, fir d’Statute 
vum Veräin un déi haiteg Zäit unzepassen. Déi nei 
Statute begräifen och eng Ännerung vum Numm. 
Ab elo heescht eise Veräin: Bi-Fit. Dësen Numm, 
dee méi eis Villfalt vu Coursen erëmgëtt an och 
geschlechterneutral ass, soll eise Veräin an d’Zukunft 
bréngen. 

No der fräier Aussprooch gouf den Owend bei engem  
Patt ausklénge gelooss. 

Wou
Biissen
Organisatioun
Biisser Ëmwëltkommissioun 

25. Mäerz 2023  

De 25. Mäerz  huet d’Ëmweltkommissioun op hir grouss Botz an och 
hiren éischten « Green Event » invitéiert. Trotz dem reeneresche Wieder 
hunn eng 80 Biisser Awunner mat hire Kanner de Wee fonnt fir un dëser 
Sensibiliséierungscampagne matzemaachen, fir hiert Duerf propper ze 
halen. Nom Schaffe kruten all d’Participanten ee klenge Maufel an e Patt 
am Wonerbatti offréiert. Merci un all fläisseg Hänn déi gehollef hunn, 
der Gemeng, dem Service technique an der Ëmweltkommissioun fir 
d’Organisatioun vun dësem Event.

Grouss Botz

Flott Initiative vun der Biisser Jugendkommissioun mat 
hirem Präsident Kevin Englebert a senger Equipe,  
an Zesummenaarbecht mat eise Biisser Pompjeeën !  
Eng 80 Ouschtereeër goufen zesumme mat de Kanner 
aus der Primärschoul  gemoolt an hunn eisen Duerfkär 
an Ouschterstëmmung versat.

Wou
Biissen
Organisatioun
Biisser Jugendkommissioun,  
Biisser Pompjeeën

26. Mäerz 2023  

Ouschtereeër 
fierwe fir 
ee faarwegen
Duerfkär ! 

Flott Vitrinnen  
am Duerf dank  
eise Kanner ! 
D’Kanner aus de Cyclen 1, 3 an 4 verschéineren  
eis Vitrinnen duerch gebastelt Saache mat 
verschidden Themen wéi „Fantasiedéieren“, 
„Friedensreich Hundertwasser“, Fuesent, Blummen  
an „de Wollef, deen eng aner Faarf wollt hunn“ !  
Merci eise kreative Kanner ! 

Wou
Biissen
Organisatioun
Biisser Schoul

Aktuell

Traditionell  
Schivakanz vun eise 
Biisser Kanner ! 
D’Kanner aus dem ganzen Cycle 4 haten d’Chance, 
dëst Joer all zesummen an d’Schivakanz ze goen.
Zu Obertauern an Éisträich haten d’Kanner eng 
ofwiesslungsräich Woch, wou si all Dag Schi oder 
Schlitt gefuer sinn. D’Maison Relais seet all deenen, 
déi zu dëser Woch bäigedroen hunn ee grousse 
Merci. De Kanner huet et gutt gefall !

Wou
Obertauern an Éisträich
Organisatioun
Gemeng Biissen, Maison Relais Biissen 

1. Abrëll bis 9. Abrëll 2023

Ouschteren  
an der  
Crèche ! 

Filmowend 
Eng Äerd ! 

Den Ouschterhues hat am Frounert Eeër 
verstoppt, déi d’Kanner, zesumme mat hiren 
Elteren, siche konnten. Dono gouf et nach 
Kaffi a Kuch! 

Wou
Biissen
Organisatioun
Gemeng Biissen  
et Gemeng Colmer-Bierg

20. Abrëll 2023    

Wou
Biissen
Organisatioun
Crèche Margréitchen 

07. Abrëll 2023    

All Wandel geet mat engem éischte klenge Schrëtt un, komm mer 
maachen dësen zesummen! E Film vum Tom Alesch koproduzéiert 
mam Centre National de l’Audiovisuel an mam CELL - the Transition 
Hub. Uschléissend nom Film gouf et dunn eng Diskussiounsronn, wou 
beschwat ginn ass wat ee bei eis am Raum vun de Gemenge Biissen a 
Colmar-Bierg nach alles ënnerhuele kéint bezüglech der Nohaltegkeet. 
Et koume vill positiv Ureegungen, Initiativen an déi deementspriechend 
Ënnerstëtzungen zur Sprooch, déi an der Zukunft ëmgesat sollen a 
kéinte ginn. Mat der Ënnerstëtzung vum Ministère fir Ëmwelt, Klima  
an nohalteg Entwécklung an der OEuvre Nationale de Secours Grande-
Duchesse Charlotte.

Eurovisiounsowend zu 
Biissen ënnert dem Zeeche 
vun der Ukrain

De Freideg Owend, 21. Abrëll,  hu sech ongeféier 
150 musekbegeeschtert Gäscht an der Hal Frounert 
getraff, fir mateneen e musikaleschen Owend ze 
verbréngen. Dёs Feierlechkeet stoung ёnnert 
dem Patronage vun der Vertriedung vun der 
Europäescher Kommissioun zu Lёtzebuerg.
Um Menu stoungen déi offiziell Video Clips vun de 
37 Bäiträg jeeweils aus verschiddene Länner, déi dёst 
Joer um 67. Eurovision Song Contest zu Liverpool 
deelhuele wäerten. D‘Integratiounskommissioun 
gemeinsam mam Lёtzebuerger Eurovisiounscomité 
an der Associatioun LUkraine asbl hunn de Leit 
eng karitativ Soirée ugebueden, bei där d´Lidder 
zur Ënnerhalung op grousser Leinwand virgestallt 
goufen.
No der Begréissung vum Eurovisiounscomité huet 
d’Madame Anne Calteux, Vertriederin vun der 
Europäescher Kommissioun, eis d’Éier gemaach, 
präsent ze sinn an sech un de Public an enger 
Ried z’adresséieren an där ervirgaang ass, dass 
d’Eurovisioun e laangjärege beléifte Sujet zu 
Lёtzebuerg ass a bleift, e Land an deem Europa all 
Dag gelieft gёtt. Si huet d’Initiativ begréisst, bei där 
d’Solidaritéit mat der Ukrain am Vierdergrond steet 
an d‘Diversitéit an d’Eenheet vu Lёtzebuerg duerch 
d’Musek zelebréiert gёtt.
D’Inna Yaremenko, Vize-Präsidentin vun LUkraine 
asbl huet e grousse Merci un all d’Acteure vum 
Owend ausgeriicht an huet vun der Geleeёnheet 
profitéiert, fir eis nach eemol drun z’erёnneren, 
dass de gesamten Erléis vum Owend integral un 
d’Campagne „Ukraine is calling“ gespent gёtt. 
D’Ukrain huet d’lescht Joer de Eurovision Song 
Contest mat der Band Kalush Orchestra zu Turin 
gewonnen an duerch déi Victoire ass de Sujet vun 
der Ukrain passend fir d’Soirée an der Hal Frounert. 
Allerdéngs muss erwäänt ginn, dass d’Biisser 
Gemeng sech scho virun engem Joer vill fir d’Ukrain 
agesat huet, andeems se eng Ambulanz an d’Ukrain 
geschéckt huet an de Refugiéen eng grouss Unzuel 
vu Wunnengen zu Verfügung gestallt huet. 
No der Projektioun vun de Lidder koum et zu de 
live Optrёtter vum Helga Sunshine (eng ukrainesch 
Sängerin), vum Ricardo Vieira a vum Marion Welter, 

Wou
Frounert, Biissen
Organisatioun
Gemeng Biissen 

21. Abrëll 2023    

wat Lёtzebuerg am Joer 1992 bei der Eurovisioun 
mat sengem Lidd „Sou fräi“ vertrueden huet. 
Ofstёmme konnt een e Freideg iwwert eng App, 
déi et erméiglecht huet, seng eegen Top 10 
unzeginn. Nodeems all Invité seng Favoritten 
agetippt hat, koum et dunn zum Resultat: Frankräich 
gouf als Gewёnner vum Owend gekréint a léisst 
Italien op Plaz 2 a Finnland ergattert déi 3. Plaz  
vum Podium.
Fir den Honger an den Duuscht gouf ausräichend 
gesuergt. Cocktailer ganz nom Motto a Faarwe vum 
ukrainesche Fändel souwéi ukrainesch Spezialitéiten 

(ёnnert anerem Varenyky) goufe vum Comité 
LUkraine verkaf. E stolze Betrag vun iwwer 2200 
Euro koum alleng duerch déi gastronomesch Offer 
zustanen.
Eng Reportage iwwert déi gelonge Soirée gouf 
den Dёnschden den Owend am Magazin um RTL 
diffuséiert. 
D'Final vum 67. Eurovision Song Contest fёnnt den 
13. Mee zu Liverpool statt a gёtt iwwert bal all 
groussen ёffentlech-rechtleche Fernsehsender aus 
Europa an Australien live iwwerdroen.

Biissen solidaresch 
am Kampf géint 
de Kriibs

Biisser 
Rallye 2023

Biisser  
Kraiderwanderung

De Schäfferot vun der Gemeng 
Biissen huet den 22. Abrëll 
um Télévie Dag an eiser 
Nopeschgemeng
Helperknapp am Téléviezenter  
e Chèque iwwerreecht. De 
Gemengerot hat sech fir 1,00 €
pro Awunner ausgeschwat, wat 
opgeronnt 3.500,00 € fir den 
Télévie mécht !

E Samschdeg, de 29. Abrëll, huet de Blummeveräin seng éischt 
Kraiderwanderung organiséiert. Eng ronn 40 Begeeschterter hunn un 
der geféierter Wanderung vum Fernand Schiltz deelgeholl. Zu enger 
Parti Kraider, Blummen a Planze goufen et informativ Explikatiounen.

No der Wanderung hu mer eis d‘Brennnesselszopp, de Kraiderbotter a 
d‘Meebowle gutt schmaache gelooss.

Wou
Biissen
Organisatioun
Gemeng Biissen  
& Helperknapp

22. Abrëll 2023    
Wou
Départ um Frounert
Organisatioun
Biissen 

6.Mee 2023

Wou
Biissen
Organisatioun
Biisser Blummeveräin

29. Abrëll 2023

Merci u jiddereen dee bei der 
drëtter Editioun vun der Biisser 
Rallye matgetrëppelt ass ! 
Merci der Biisser 
Eventkommissioun, 
presidéiert vum Loic Brune, fir 
d'Organisatioun vum Rallye an 
Zesummenaarbecht mam  Service 
Technique vun der Gemeng, dem 
Jugendhaus Biissen, dem Tropical 
Dancing fir d’Gedrénks an dem 
Biisser Petanque fir de Grill. Merci 
och der Fondatioun Télévie un 
déi d’Recette vum Rallye gespent 
gëtt.

SAVE
THE DATE !

Juni  
BisArt
1. – 5. Juni  2023

KULTUR

Wou — Wonerbatti
Org. — Biisser Kulturkommissioun

Hämmelsmarsch
2. - 3. Juni  2023

TRADITIOUN

Wou — Biissen
Org. — Fanfare Biissen

Kiermesbar
4. Juni  2023

FEST

Wou — Kiermesplaz
Org. — FC Jugend Bissen

Kiermes-Apéro & - Ham
5. Juni  2023

FEST

Wou — Kiermesplaz
Org. — FC Jugend Bissen

Vëloskontroll Cycle 4 
6. Juni  2023

SÉCHERHEET

Wou — Gemengenatelier
Org. — Eltereveräin

Coupe scolaire 
10. Juni  2023

SÉCHERHEET

Wou — Gemengenatelier
Org. — Eltereveräin

Gemengewalen 
11. Juni  2023

OFFICIEL

Wou — Wonerbatti
Org. — Gemeng Biissen

Prognostic Gemengewalen
11. Juni  2023

FEST

Wou — Place Frounert
Org. — DT Bissen

Ovation des nouveaux élus
11. Juni  2023

OFFICIEL

Wou — Frounert
Org. — Entente Bissen

Mammendagsfeier
17. Juni  2023

FEST

Wou — Hal Frounert
Org. — Blummeveräin

Härläichendag 
18. Juni  2023

CULTE

Wou — Frounert, Hal Frounert
Org. — Par 

Te Deum & Volleksfest 
25. Juni  2023

FEST

Wou — Frounert
Org. — Gemeng Biissen

Vëloskontroll 
25. Juni  2023

SÉCHERHEET

Wou — Gemengenatelier 
Org. — Eltereveräin 

Concert
30. Juni  2023

CONCERT

Wou — Veräinshaus  
Org. — Chorale

Juli 
BisScène
1. Juli 2023 

CONCERT

Wou — Frounert
Org. — Biisser Kulturkommissioun

Summerfest 
2. Juli 2023 

FEST

Wou — Sprëtzenhaus
Org. — Pompjeeën 

KKB Family Day 
9. Juli 2023 

SPORT & FEST

Wou — Sportshal/Buvette
Org. — KlammKlub

Summerfest an der Crèche 
11. Juli 2023 

 FEST

Wou — Crèche Margréitchen
Org. — Crèche Margréitchen 

Schoulfest 
14. Juli 2023 

 FEST

Wou — Frounert
Org. — Biisser Schoulkommissioun 

 
TCB Retro 
15. Juli 2023 

 FEST

Wou — Tennis Clubhouse
Org. — TC Bissen 

Summerfest 
22. Juli 2023 

CONCERT

Wou — Hal Frounert
Org. — Fanfare Bissen 

Coupe FC FC Atert
26.- 30. Juli 2023  

SPORT

Wou — Hall Sportif
Org. — FC Atert Bissen

August
Sportscamp
31. Juli – 4. August &
7.  bis 11. August 2023 
  
JEUNESSE

Wou — Bissen
Org. — Gemeng Biissen

Floumaart
6. August 2023  

MAART

Wou — Frounert, Hal Frounert
Org. — Cercle Dramatique 

Liichterprëssessioun 
14. August 2023  

CULTE

Wou — Kapell
Org. — Par  

Tournoi DT 
27. August 2023  

SPORT

Wou — Sportshal
Org. — Dëschtennis 

September
Kenn deng Gemeng
5- 8. September 2023 

JEUNESSE

Wou — Biissen
Org. — Gemeng Bissen 

Biisser Mobilitéitswoch
16. – 22. September 2023  

SENSIBILISATION

Wou — Bissen
Org. — Gemeng Bissen 

Just For Fun
16. September 2023  

SPORT

Wou — Beachvolleyball-Terrainen
Org. — VC Bissen 

Marche gourmande 
17. September 2023  

FEST

Wou — Bissen
Org. — Fanfare  

Seefekëschterennen 
17. September 2023  

FEST

Wou — Bissen
Org. — Biisser Jugendhaus 

Porte ouverte Volleyball
23.  & 24 September 2023  

SPORT

Wou — Sportshal
Org. — VC Biissen 

Kéisowend 
23. September 2023  

FEST

Wou — Wonerbatti
Org. — AGEP 

Porte ouverte 
Klammklub 
24. September 2023  

SPORT

Wou — Sportshal
Org. — Klammklub Biissen 

Oktoberfest 
29. September 2023  

FEST

Wou — Frounert
Org. — FC Atert Bissen 

Rouchidag  
30. September 2023  

CULTE

Wou — Kierch/Wobierg
Org. — Par 

Komplette Agenda 
www.bissen.lu/agenda

2023Scène

2023Scène

01.06 - 05.06 2023 Centre W
onerbatti / Bissen

WWW.BISSEN.TV

Reportagen 
& Interviews



Bis’Talk  
mat eise 
Biisser 
Baueren !
Mat den Awunner,
Hand an Hand mat
Respekt fir eis Natur 
D’Landwirtschaft huet zu Biissen eng laang Geschicht 
an Traditioun, an dofir ass et der Gemeng och wichteg, 
datt mer zesumme mat de Bauere kucken, wou de 
Schung dréckt. Mir hunn eis mat hinnen an e puer 
Reuniounen zesummegesat. Et koum dobäi raus, datt 
si verschidden Doleancen hunn an déi wollte mer mat 
enger Sensibiliséirungskampagne och ugoen.

Dreck an der Natur

Absolut ass Knascht an der Natur ass en absoluten No-
go. An duerch eis Gespréicher mat de Bauere wësse 
mer wéisou et fir si esou wichteg ass, de Knascht net 
an der Natur leien ze loossen. Mir invitéiere jiddereen, 
säi Knascht oder sengem Mupp säi Knascht an eng 
Poubelle ze geheien. Mir hunn där genuch an der 
Gemeng stoen an domat garantéiere mer, datt eis 
Gemeng propper bleift.

D’Feldweeër si fir jiddereen do

Eis Biisser Feldweeër a Vëlospiste si fir jiddereen do, a wa 
jiddereen deen anere respektéiert, da komme mer gutt 
laanschteneen. Och Autosfuerer hunn ee Recht déi ze 
passéieren, fir Maintenance ze maachen oder wa si Urainer 
sinn. Als Foussgänger oder Cyclist musse sech deem 
bewosst sinn an net stur hir Linn hale wëllen. Wann een 
eng Maschinn héiert, soll een als Foussgänger oder Cyclist 
sech lénks oder riets vum Wee halen a méi lues maachen. 
Dee mat der Maschinn mécht och méi lues. A sou komme 
mir gutt laanschteneen.

Wëll parken

Eis Felder a Wise si keng ëffentlech Parkingen, an 
och d’Stationéieren op de Weeër selwer a matten  
op de Biisser Stroossen ass net gär gesinn a féiert 
och zu net Laanschtkommen an zu Frust.  Et gi vill 
Parkméiglechkeeten hei zu Biissen, wéi z.B. um Maart.  

Et muss ee mat guddem Mënscheverstand kucken, wou ee säin Auto setzt. 
Wann d’landwirtschaftlech Maschinn laanscht kënnt, kann ee gutt eens ginn. 
Well schliislech musse mir Baueren eis Aarbecht maache kënnen a mir stinn 
och heiansdo ënner Zäitdrock, wéinst dem Wieder. Wa jiddereen deen anere 
respektéiert, komme mir gutt laanschteneen.

Dreck an de Wisen

Dreck gehéiert net an d’Natur, mä an eng Poubelle a soss néirens. Wann 
Dreck, wéi z.B. Béchsen, Plastik, Metall an de Wise läit a wann dann d’Gras 
geméit gëtt a mir gesinn dat net, da gerode kleng Stécker an d’Fudder, och 
wa mir duerch Magnéite probéieren, alles erauszekréien. Awer kleng Stécker 
bleiwen, a wann déi an de Mo vun der Kou geroden, kënne se do eppes 
opschlitzen an dat mécht eis Béischte krank. Dacks kann de Veterinär näischt 
méi maachen an d’Kou ka souguer stierwen, well se ënnerlech verblutt. Dofir, 
niewent, datt et net schéin an der Natur ass, wann Dreck do läit, ass et fir eis 
Béischten katastrophal.

Appell un d’Hondsbesëtzer

Wann ee mat sengem Hond spadséiere geet, soll een oppassen, wou den 
Hond säi Geschäft mécht an dat soll een dann och entsuergen. Wann 
den Hond fräi duerch d’Stécker leeft an de Meeschter kuckt net, an den 
Hond mécht do säi Geschäft,  da kënnt dee Kaka mat an d’Fudder an dat 
mécht eis Bauere vill Misär. Den Hond kann een eenzellege Parasit, den 
Neospora Caninum ausscheeden, an dat kann eis Béischte krank maachen. 
Vu Stoffwiesselkrankheeten, Feelgebuerten, kann dat bis zum Doud vum 
Béischt féieren. An dofir si mer guer net begeeschtert, wa mer Hënn fräi 
iwwer d’Gewan gesi lafen. Eng aner Saach, déi mer net gäre gesinn, wann 
d’Hënn hannert de Béischte lafen. Dat ka souguer derzou féieren, datt 
d’Ranner duerch d’Cloture ginn a mir Problemer hunn, se anzefänken. An 
dobäi kënnen d’Déieren sech och verletzen. Mir appelléieren dofir un all 
Hondsbesëtzer, den Hond un der Léngt ze halen an esou komme mer gutt 
laanschteneen. Mir iesse gäre vun engem propperen Teller an eis Kéi hätten 
dat och gären esou.

Kuckt hei d'Campagne
WWW.BISSEN.TV

Am Joer 1898 hunn e puer museksbegeeschtert 
Biisser Awunner sech zesumme fonnt fir innerhalb 
vum Pompjeescorps déi éischt Musek vu Biissen ze 
grënnen, mat dem Zil haaptsächlech d’Cortègen am 
Duerf musikalesch ze verschéineren. Dësen Ensembel 
ass ëmmer méi grouss ginn an am Joer 1923 huet sech 
d’Musek vum Pompjeescorps lassgeléist an ass en 
eegestännege Veräin ginn, dee bis haut als „Biisser 
Musek“ weiderbesteet.
Dëst bedeit dann och dass mir dëst Joer direkt en 
duebele Grond hu fir ze feieren: 125 Joer Biisser Musek, 
dovun 100 Joer als Veräin. Fir eise Virgänger ze gedenken 
an dësen Anniversaire wierdeg ze feieren hu mir en 
ausseruerdentleche Programm opgestallt, mat diverse 
Concerten a Manifestatiounen fir Grouss a Kleng. 
Mir freeën eis fir Iech dëse Programm op dëser Plaz 
virzestellen, an eng kleng Retrospektiv ze maachen op 
d’Evenementer déi mer schonns haten.

20. Januar: 125. Generalversammlung  
vun der Biisser Musek

Bei dëser Geleeënheet goufen déi grouss Episode vun 
der Musek Revue passéiere gelooss: d’Grënnung 1898 

125 Joer : Biisser Musek

als Pompjeesmusek, den Iwwergang zu engem selbststännege Veräin 1923, 
an de Wiessel vun der „Harmonie de Bissen“ zur „Fanfare Bissen 1957“ bis 
hin zur „Biisser Musek“ 2023. Bei dëser Geleeënheet gouf d’Verspriechen 
erneiert dat d’Grënnungsmembere vun der Musek den 13. Januar 1923 
beim Ënnerschreiwe vun den éischte Statute ginn hunn.

25. Mäerz: Galaconcert

Dëst Joer stoung de Concert ganz am Zeeche vum dueblen Anniversaire 
vun der Biisser Musek: 125 Joer Biisser Musek, dovun 100 Joer als 
selbststännege Veräin. Mir hu probéiert bei dëser Geleeënheet e Bléck op 
d’Geschicht ze werfen a ware frou fir nieft eisem Dirigent, dem Här Armand 
Meis, och eis fréier Dirigenten Damien Sagrillo, Nico Koch a Robert Köller 
dobäi gehat ze hunn, déi jeeweils ee Stéck aus hirer Zäit dirigéiert hunn: 
den Damien Sagrillo huet ee vun de gréisste Concertsstécker fir Fanfare 
dirigéiert, d’First Suite vum Gustav Holst, de Nico Koch huet de Mac Arthur 
Park vum Philip Sparke dirigéiert an de Robert Köller en Arrangement 
vum Alan Parsons séngem Old and Wise. Ofgeronnt gouf de Concert e.a. 
mat Stécker wéi Nanga Parbat, Funiculi Funicula oder och nach engem 
Arrangement vum Musical Tanz der Vampire, dirigéiert vum Armand Meis. 
D’Hal Frounert war bal ze kleng, well ëm déi 250 Leit do waren. Déi Echoen, 
déi mer kruten, hunn de Concert als ee vun de beschten aus de leschte 
Joere bezeechnet.  (Foto: Jeannot Ley).

20. Mee: Séance Académique mat Fändelsaweiung

D’Häerzsstéck vun de Feierlechkeete wäert et sinn eisen elo 40 Joer ale 
Fändel ze ersetzen. Effektiv ass dësen an d’Joere komm an ass no sëllegen 
Ausbesserungen déi lescht Joer net méi ze flécken. Ee Fändel ass traditionell 
d’Aushängestéck vun engem Veräin, a mer hu mat dem Jill Manternach 
eng jonk Artistin fonnt, déi eis e ganzt interessant Motiv entwéckelt huet 
wat souwuel d’Geschicht vum Veräin wéi och d’Verbonnenheet mam Duerf 
ausdréckt. Dëse Fändel wäert op dësem Dag, a Präsenz vun de Pätteren 
a Giedelen, feierlech ageweit ginn. Donieft wäerte mer en ausféierleche 
Bléck op d’Geschicht vum Veräin werfen, an de Programm gëtt musikalesch 
ënnermoolt vun dem Kammermusekensembel vum Concervatoire  
du Nord, an dono war en  Éirewäin.

22. Juli: Familljefest am Frounert

Als Veräin fir Jonk an Al, oder fir déi ganz Famill, ass et eis wichteg fir déi ganz 
Famill an eis Feierlechkeeten anzebannen. Dofir organiséiere mer den 22. 
Juli ee Familljefest am Frounert. Op dësem Nomëtteg wäerte Concerten 
an Aktivitéite fir Grouss a Kleng gebuede ginn. Donieft wäerte mer live déi 
zweetlescht Etapp weisen  vum Tour de France weisen, wat gläichzäiteg 
déi lescht a wuel entscheedend Biergetapp ass, vu Belfort op Le Markstein 
Fellering. Fir déi méi Kleng hu mer e.a. Face Painting an ee Sprangschlass. 
D’Fest geet um 14 Auer un an de ganzen Dag gëtt ët Gedrénks a Gegrills.  
De Concertsprogramm ass dësen:
- 15.00: Concert vun der Musek aus der Gemeng Biwer
- 16.30: Concert vun der Kolmer Musek
- 18.00: Concert vun der Musek aus Irrel-Irrhause (D)
- 20.00: Concert vum Ensembel „Crazy Cube“

 14. Oktober : Concert gespillt vun der Biisser Musek zesumme mat der 
Harmonie Caecilia Nieuwenhagen - Landgraaf (NL)

D‘Harmonie St. Caecilia Nieuwenhagen aus Landgraaf an der Géigend vu 
Maastricht an Holland gouf 1890 vun de Memberen vum deemolegen 
„Sängerbundes Nieuwenhagen“ gegrënnt. De Grond heifir war, fir wärend 
der Sakraments prëssessioun eng musikalesch Gesellschaft zu hunn, sou wéi et 
an de Nopeschdierfer de Fall war. 1956 gouf d’Orchesterstäerkt vu Blosmusek 
op Harmonie ëmgestallt. 
D‘Harmonie huet säit hirem Bestoen vill Héichpunkten erlieft. Zu de 
musikaleschen Héichpunkte gehéiere sécher de Gewënn vun der 
nationaler Meeschterschaft an der Division Supérieure zu Leiden (NL) 1984, 
d‘national Meeschterschaft an der Division Excellence zu Venlo (NL) 2004 an 
d‘Participatioun um World Music Contest (WMC) zu Kerkrade 2017.
D‘Harmonie organiséiert reegelméisseg Concertsreese fir hir Memberen, a 
sou ware se zulescht 2019 zu Bakhuizen (Friesland, NL). 2023 féiert hir Reesfir 
déi éischte Kéier an hirer Geschicht op Lëtzebuerg.

22. Oktober: Concert gespillt vun der Brass Band 
vum Escher Conservatoire

 D’Brass Band vum Escher Conservatoire gouf 1973 vum 
deemolegen Direkter vum Conservatoire, dem Fred 
Harles, gegrënnt, a bis haut ass dësen Orchester den 
eenzege vun dësem Genre zu Lëtzebuerg an an der 
Groussregioun. Säit der Grënnung huet d’Brass Band 
wäit iwwer 1500 Concerten zu Lëtzebuerg an doriwwer 
eraus gespillt. Sou ass den Orchester ënner anerem och 
an Éisträich, Däitschland, Belsch, Schwäiz an England 
opgetrueden, an huet oft bei Concerten an de groussen 
europäesche Conservatoiren ewéi Bréissel, Paräis, Metz 
a Köln matgewierkt.
Säit 1988 vertrëtt d’Brass Band d’Lëtzebuerger Faarwen 
och reegelméisseg beim groussen « European Brass Band 
Championship», esou 1988 an 1994 an der Schwäiz, 1990 
a Schottland, 1995 zu Lëtzebuerg, 1996 a Norwegen 
an 1997 an England. Bei dësem leschte Concours huet 
den Orchester den Titel „Winner oft the Day“ souwéi 
eng 3te Plaz an der Kategorie „Brass Band“ mat heem 
bruecht. Dat selwecht Joer huet d’Brass Band och déi 
12te Plaz um World Music Contest zu Kerkrade an Holland 
gewonnen. D’Leedung vun dem Orchester huet haut den 
Euphoniumspiller Claude Schlim.

25/26. November: Caecilieweekend mat 
Ausstellung vum Patrimoine vun der Musek

D’Geschicht vun engem Veräin erlieft sech net nëmmen 
an Artikelen a geschriwwenen Historiquen, mee virun 
allem an de Geschichten, Fotoen, Videoen an Artefakten 
déi an de leschten 125 Joer entstane sinn. Aus dësem 
Grond huet d’Biisser Musek beschloss fir all Bildmaterial 
dat besteet ze digitaliséieren a sécher fir déi kommend 
Generatiounen ze konservéieren. Op dësem Dag 
profitéiere mir dovun, dem Public dëst Material a Form 
vun enger Ausstellung vum Patrimoine, vun de Fotoen 
an de Videoen, ze presentéieren.

Zu Biissen op der Kräizung   viru 50 Joer
Mir weisen an dëser Nummer vum Klautjen ee 
speziellt Zäitdokument an zwar eng Momentopnam 
vun der Kräizung zu Biissen am Joer 1974. De Georges 
ADAM, mat deem mir an dem Klautjen Nr 2/2022 een 
Interview gefouert hunn, hat een neie Fotoapparat 
kritt. Mat deem ass hien op de klenge Balcon a 
sengem Heemechtshaus »a MEESCH» gaangen, 
deen op d’Spëtzt vun der Kräizung gewisen huet an 
hien huet do de Panorama fotograféiert, ugefaange 
mat der Kapell bei der Strooss fir op de Wobierg an 
da ronderëm bis an d’Béiwener Strooss. Dës Fotoen 
huet hien an enger Fotomontage zesumme gepecht 
an et ass dëse Fotomontage dee mir hei weisen a 
kommentéieren. Et gesäit ee wéi d’Kräizung dee 
Moment ausgesinn huet, nodeem ronderëm all 
Haiser ofgerappt goufe fir dem Auto Plaz ze maachen. 
D’Grondrësser vun de Gebaier, déi do stoungen, sinn 
nach ze erkennen.

Fänke mir lénks un, bei der Kapell déi haut nach do steet an déi vun de 
Biisser « d’JONGELS KAPELL » genannt gëtt. D’Gebai, vun deem een 
nëmmen de Giewel gesäit, war den Haff vun der Famill MEIERS-POORTERS. 
Duerno huet den André an d’Lilly SCHLEICH-MEIERS den Haff gefouert, bis 
si bei der Strooss fir op de Bill een Aussiidlerhaff gebaut hunn.
 Kucke mir elo an d’Colmer Strooss, déi mir fréier « de BRILL » genannt 
hunn. Hei gesäit een als éischt den Haff « an HENCKELS » vun der Famill FEITH 
an, hannendrun, dat neit Wunnhaus vum Guill a Marechen FEITH-COLLÉ, 
HENCKELS Guill an HENCKELS Marechen. De Guill huet de Bauerebetrib 
gefouert a war Assurancen Agent a Gerant vun der lokaler Raiffeisekeess. 
Dem Guill säi Papp, HENCKELS Jäng (Jean FEITH) war Houfschmadd an 
huet a senger Schmëdd geschafft bis zu sengem Doud am Joer 1961. Den 
Noutstall, an deem d’Päerd beschloe goufen, stoung vis-à-vis, op der 
anerer Säit vun der Strooss.
 Dat nächst Haus ass d’Gärtnerei Henri WIETOR-KNEPPER. Op der Foto 
mengt een, déi zwee Haiser wieren unenee gebaut. A Wierklechkeet war 
ee Passage dertëscht, duerch deen een hannert d’Haus an d’Gärtnerei 
koum. Den Henri WIETOR gouf zu Biissen GÄERTNESCH Heng genannt 

a säi Papp, deen och scho Gäertner war, war de 
GÄERTNER Dittchen. Haut steet do bei der Strooss een 
Appartementshaus an hannendrun ass de Centre vum 
CGDIS Biissen.
 Tëscht HENCKELS an der Kräizung ass eng grouss fräi 
Plaz. Deelweis gesäit een nach um Buedem wat alles 
ofgerappt gouf. Direkt laanscht d’Strooss Richtung 
Groussgaass stoung d’Epicerie vum Charel REULAND. 
De Charel war Epicier, Schneider a President vun der 
Musek. Wann een nei an d’Musek koum, da war ee 
vun den éischte Gäng bei de Charel, fir eng Uniform 
ze kréien. De Charel huet gekuckt, wat am Stock kéint 
passen an hien huet selwer d’Uniform, sou gutt wéi et 
goung, un den neie Musikant ugepasst.
 Tëscht der Epicerie REULAND an der Strooss « am 
Gruef », déi et haut nach an där Form gëtt, stoung den 
Haff vu SCHOUSTERTHIDORS Mett. De Mett a seng Fra 
hate keng Kanner. Hir ganz Famill war am Frankräich a 

wéi si gestuerwe sinn, gouf d’Haus verkaaft an ofgerappt. Si selwer koume 
ganz séier an de Vergiess.
 Hannendrun, wou de Schotter läit, war den Haff vum Paul WEILER. De 
Paul WEILER war Véihändler an hien huet Ufank vun de Siwwenzeger Joren 
säin Haff un d’Spuerkeess verkaaft, déi do eng nei Agence baue wollt. Hie 
selwer ass op Brouch verzunn. Aus der neier Agence vun der Spuerkeess 
gouf näischt an d’Gemeng huet schlussendlech den Haff opkaaft an 
ofgerappt.
 Op dëser Plaz, wou sou vill Haiser stoungen, ass nëmme méi ee 
Bushaischen an de Mëllechbock iwwreg bliwwen. D’Baueren hunn 
hir Mëllech a Kanen moies op de Bock gestallt, wou de Camion vun der 
Molkerei se siche koum. Owes huet dee selwechte Camion hinnen déi eidel 
Kanen zeréck bruecht.
 Kuckt ee weider de Gruef erof, da gesäit ee lénks ee längelzegt héicht 
Gebai. Dat war d’Schräinerei vum Arthur BAUM, vun de Leit « PITTIS 
Arth » genannt, well dem Arthur säi Papp « BAUMS Pitti » war. Spéider 
huet den Atelier Kasel hei een neie Betrib opgeriicht an haut ass do de 
Gemengenatelier.

Komme mir zeréck op d’Kräizung. Dat éischt 
Gebai lénks an der Groussgaass war d’Post 
an d’Déngscht wunneng vum Postbeamten 
a senger Famill. Mat der éischter Trap koum 
een an de Postbüro an déi zweet Trap huet an 
d’Déngschtwunneng gefouert. An den Achtzeger 
Jore gouf d’Post sou ëmgebaut, wéi mir se haut 
kennen. Hannert der Post gesäit een ee Stéck vun 
engem Haus, dat en Eck an d’Strooss era mécht. Dat 
ass d’Haus « an HAUSCHTGES», ee Bauerenhaus, dat 
spéider ofgerappt gouf. Haut ass hei de Parking « 
HAUTSCHESPLAZ ».
 Vis-à-vis, dat Haus mat der heller Fassad  wou een 
nëmmen d’Halschent gesäit, war d’Metzlerei vum 
Titt WEBER. An dem Haus dernieft huet säi Virgänger 
gewunnt, den Henri ARENDT, vun de Leit METZLESCH 
Har genannt.
 Weider d’Groussgaass erof rechts steet d’Haus 
vu SCHAAKS Fooss, mat Familljennumm REINERT 
François, a senger Fra, dem Irma. Kuckt Iech w.e.g. 
de Balcon vum Haus un. Et ass e relativ grousse 
Balcon mat engem schéine Gelänner aus Steng. Wéi 
d’Groussgaass nei gemaach gouf, huet de Balcon 
iwwer d’Strooss gereecht a fir op d’Gefor hinzeweisen, 
gouf ee grousst Schëld opgeriicht «Attention Balcon» 
mat Feil no uewen. Dat war wuel net dat Richtegt, 
well bësse méi spéit gouf d’Trennscheif geholl an de 
Balcon gouf e gutt Stéck gekierzt. Dat schéint stenge 
Gelänner gouf entsuergt. 
 Gi mir zeréck op d’Kräizung. Dat éischt Haus riets, 
direkt nieft der Groussgaass, ass d’Haus vun der Famill 
Michel KASEL-CLOSENER. KASELS Michi war Coiffer a 
seng Fra « d’MICHIS » genannt, hat eng Mercerie. Si 
huet Knäpp, Tiretten, Zwier a Woll, mä och Mutzen, 
Pulloveren, T-shirten a Schiertecher verkaaft.

 Ugebaut Richtung Béiwen steet d’Haus vun der Famill KABERS-
BARTHEL. KABERS Mett a seng Fra, d’Alice hunn hei eng Quincaillerie 
gefouert. De Mett hat zousätzlech ee Camion mat Kipper, mat deem hien all 
méiglech Transporter gemaach huet, heivu ganz vill fir d’Gemeng. D’Alice 
huet d’Geschäft gefouert. Hei krut een alles wat een am Haus an am Gaart 
gebraucht huet, Neel, Drot a Geschier, Amaachglieser, Dëppen, Tasen an 
Telleren a villes méi. Souguer Zäitschrëften huet d’Alice verkaaft a wann 
ee gären eng net sou geleefeg Zeitung liese wollt, da konnt een se bei 
him abonnéieren. Zousätzlech hunn si eng Tankstell vun der Firma GULF 
bedriwwen.
 Mir gi virun d’Béiwener Strooss erop, Fléiergaass genannt. Direkt nieft der 
Strooss, do wou nach Schotter läit, war eng Wiertschaft, « de SCHWÄERZI ». 
Si krut dësen Numm, well d’Wiertsfra schwaarz Hoer hat. 
Ugebaut un d’Wiertschaft war d’Schräinerei « a SCHAFFLESCH » vum 
Pierre SCHUMMER, bis 1953 Pierre & Nicolas SCHUMMER, mat Hausnumm 
SCHAFFLESCH Pir a SCHAFFLESCH Néckel. Nieft Miwwelen, Dieren a 
Fënsteren huet d’Schräinerei Doudeluede gemaach an déi Verstuerwen 
agesargt. Och dat huet zum Duerfliewe gehéiert. 
Dëst Bild erlaabt eis d’Fotoen ze datéieren, well, laut Viktor KALMES a 
sengem Wierk Bissen seit eh und je, Band 1, Säit 410, goufen déi zwee Haiser 
1974 ofgerappt. 
Dat nächst Haus « PASTORETS » steet haut nach do. Virun der Renovatioun 
konnt een iwwer der Dier nach d’Opschrëft « HÔTEL PASTORET » liesen. 
PASTORETS Tuttes aus deem Haus war d’Fra vum Direkter vun der 
Neelfabrick, dem Jean ELSEN.
 Et kënnt dann eng grouss fräi Plaz, wou haut d’Monument vun der LVL 
steet. Hei war fréier d’Molkerei. Den Zougang zu der Molkerei war an der 
« rue de la Laiterie », wéi se haut heescht. D’Baueren hunn hir Mëllech an 
d’Molkerei bruecht, wou si vu SPUEDEN Hänn, Familljennumm SCHARTZ, 
verschafft gouf. D’Molkerei ass géint Enn vun de Fofzeger Joren opgeléist 
ginn an d’Gebai gouf ufanks vun de Sechzeger Joren ofgerappt. 
Gi mir op déi aner Säit vun der Strooss. Gläich um Eck vun der Kräizung 
stoung d’Gebai « a MEESCH » vun der Famill ADAM-WINANDY, MEESCH 
Gusti a MEESCH Marechen, ee Baurebetrib, Brennerei, Wirtschaft a 
Restaurant. Zousätzlech huet d’Famill ADAM Zëmmere verlount. 

De Komplex « a MEESCH » hu mir am Interview mam 
Georges ADAM am Klautjen Nr. 2/2022 virgestallt.
Als nächst op dëser Säit vun der Strooss gesäit een 
d’Haus vum Jean WOLFF, genannt WOLLEFFS Jänni, 
den éischten Honnertjäregen, dee mir zu Biissen haten. 
Haut ass an deem Haus eng Pizzeria.
Dat nächst Haus op der Foto gëtt et och nach haut. 
Do huet d’Famill SCHOLLER gewunnt, SCHOLLER Pir 
a seng Fra, d’SCHOLLER Anne. Tëscht deenen zwee 
Haiser war deemools eng héich Mauer, hannert där 
Buedem opgefëllt war. Haut gëtt et do eng Residenz an 
den oppenen Haff vun der Pizzeria mat enger Terrass 
driwwer.
Dat Haus hannert SCHOLLER Pir war de LUUCHTE 
Fritz, mat richtegem Numm Fritz MATHGEN. De Fritz 
hat ee klengt Geschäft mat elektreschen Apparater, 
dat seng Fra gefouert huet. Hie selwer huet bei de Leit 
elektresch Leitunge geluecht an ugeschloss.
Vis-à-vis ass d’Bäckerei MINDEN. D’Schëld vun 
der Bäckerei gesäit een eppes méi héich nieft 
der Entréesdier. Dat nächst Haus op dëser Säit, 
d’Fléiergaass erop, ass « a PISTELS », d’Haus vun der 
Famill SCHMIT-DECKER. Fir d’Duerfleit ware si PISTELS 
MARGRITH a SCHMITTE Jéng.
Mir kommen elo scho méi wäit ewech vun der Kräizung, 
wëllen awer nach zwee Haiser an der Fléiergaass 
ernimmen. Riets nieft der Strooss a Richtung Béiwen 
steet ee Bauerenhaus an deem STEFFS Batt, och 
nach GUDILLS Batt genannt, gelieft huet, zesumme 
mat sengen zwou Schwësteren, dem Marie an dem 
Gréitchen. De Batt huet Jean-Baptiste WINANDY 
geheescht a war am ganzen Duerf bekannt wéinst dem 
Getuckers vu sengem Lanz Trakter, mat deem de Batt 
virsichteg a virun allem lues gefuer ass.

Ofschléissend wëlle mir nach een Haus an der Fléiergaas ernimmen, dat 
een net méi op der Foto gesäit. Et ass de BOMBELI vis-à-vis vu STEFFS Batt. 
BOMBELIS Charel, mat Familljennumm Charles REINERT, war Schouster. 
Zesumme mat senger Mamm, BOMBELIS Katherin, huet hien eng kleng 
Epicerie an eng kleng Wiertschaft gefouert. D’Wiertschaft war wierklech 
kleng, well, wann z.B. d’Musek no enger Sortie eppes do drénke wollt, 
huet si virdru Bescheed gesot, fir dass genuch Gedrénks do war. Haut steet 
d’Residence Charles & Valentine do, wou fréier de BOMBELI war.
Mir hunn den Tour gemaach a kommen zeréck op d’Kräizung. Et ass 
kaum ze gleewen, wat alles an deem klenge Perimeter vun der Kräizung 
verschwonnen ass : dräi Bauerebetriber, ee Schmadd, ee Véihändler, eng 
Epicerie, d’Post, eng Metzlerei, ee Coiffer, eng Mercerie, eng Quincaillerie, 
eng Wiertschaft, eng Schräinerei, d’Molkerei, eng Bäckerei an een 
Elektriker. Och d’Agence vun der Raiffeisekeess, déi bësse méi spéit hei 
nei gebaut gouf, ass nees zougemaach ginn. Als lescht gouf viru kuerzem 
d’Meeschhaus ofgerappt, dat scho fir sech eleng e klengen Duerfzentrum 
war. Elo hu mir just vun der Kräizung geschwat. Och an den aneren Deeler 
vum Duerf gouf villes zougemaach. Et war d’Entwécklung vun der Zäit, mä 
et ass vill Liewen aus eisen Dierfer verschwonnen. Dësen Artikel ass wuel 
nostalgesch. Et sinn Erënnerungen un eist Biissen vu fréier mä, wa keen se 
opschreift, da sinn se geschwënn komplett verschwonnen.

Pol SCHUMMER

Fotoen : Kollektioun Georges ADAM

E Biisser Stroumaggregat 
bréngt Wäermt an de  
kalen Ukrainer Wanter 

Zenter méi wéi engem Joer lieft Europa nees mat engem Krich, deen all 
Dag op en Neits onbeschreiflecht Leed a Misär iwwert d’Mënsche vun 
der Ukrain bréngt. No de russesche Rakéitenattacken op d'Infrastruktur 
ass virun allem d'Stroumversuergung an der Ukrain den Ament 
schwéier.  Duerfir huet d’ukrainesch Regierung en Opruff gemaach, 
fir Stroumaggregater an d’Land ze kréien, fir sou vital Ariichtungen a 
Betrib  halen ze kënnen, dorënner: Spideeler, Schoulen, Waasserwierker, 
Hëllefszentren, Nouthëllef an Telefonspolen.
Dësen Appell ass och zu Biissen ukomm. De Jean Engel a säin Neveu 
den Andy hunn direkt Neel mat Käpp gemaach an e massiven 
Turbinnenstroumaggregat aus der fréierer DDR, deen dem Jean gehéiert, 
an d’Rei gesat, fir deen esou séier wéi méiglech den Ukrainer zur Verfügung 
ze stellen.  Dëse Stroumaggregat ass een High-Performance Generator 
mat enger Leeschtung vun 160KW. Dee géif duergoen, fir en Duerf wéi 
Biissen am Noutfall mat Elektresch ze versuergen.
E puer Woche viru Chrëschtdag gouf intensiv an den Hale vum “Couturier 
de la Cuisine “um Generator geschafft. E gouf nei ugestrach, a mat Hëllef 
vu der ganzer Engel Famill a ville Lëtzebuerger Betriber nees an Topform 
bruecht.  Duerch den Nicolas Zharow vu LuxUkraine gouf de Kontakt mam 

Vitaly Pushkin vun der Administratioun vu Charkiw 
etabléiert. Dobäi gouf séier kloer, datt de Generator 
am beschte kënnt fir eng Heizzentral vun zwou grousse 
Wunnengsanlagen agesat  ginn, a wou en och e klengt 
Spidol, mat Stroum a Wäermt versuerge kann.
Leider war de Generator ze grouss and ze schwéier 
fir en normale LuxUkraine Transport. Mat Hëllef vun 
RTL, déi an hirem Magazin en Opruff gemaach hunn, 
huet sech d’Fondatioun vum Lions Club  beim Jean 
Engel gemellt an direkt e méi grousse Camion fir den 
Transport organiséiert.  Déi extra Käschten, déi dobäi 
ugefall sinn, huet d’Gemeng Biissen ouni ze zécke 
gedroen.
Säit Januar leeft de Generator elo zu Charkiw an 
hëlleft der Bevëlkerung do Stroum ze kréien, wou et 
am néidegsten ass. De Generator produzéiert d'Liicht, 
d'Hëtzt, stonneweis wann de Stroum ausfält. De Vitaly 
Pushkin ass weider mam Jean Engel a Kontakt an ass 
ganz dankbar fir déi generéis Hëllef vu Biissen.

Biisser Fussgänger 
Leitsystem

En vue de promouvoir la mobilité douce (ici le 
piéton) au niveau communal et même au niveau 
régional sur le territoire de la commune de Bissen, un 
« Fußgängerleitsystem » a été mis en place. Dans ce 
contexte, un système cohérent composé de multiples 
panneaux signalétiques avec une indication de la 
position actuelle, de multiples destinations avec noms 
et pictogrammes, les distances correspondantes à 
parcourir en minutes et une cartes avec les sentiers 
pédestres a d’abord été analysée et ensuite installée à 
travers toute la commune.

Le but des panneaux est de guider les usagers de la 
mobilité douce vers les destinations souhaitées en 
installant un système dirigeant les habitants mais 
aussi les visiteurs dans l’espace public et la forêt. 
Les personnes qui ne connaissent pas les lieux ne 
s’orientent souvent pas suffisamment dans les 
villages. Le chemin menant aux institutions publiques 
et culturelles, aux écoles, aux centres sportifs, aux 
quartiers ou aux zones de loisirs peut rapidement se 
retrouver dans une impasse ou faire un détour inutile. 
Un système de guidage et des panneaux d’information 
rendent la marche à pied plus attrayante, valorisent 
les lieux et augmentent la sécurité sociale. Un système 
de guidage pour piétons se compose en principe 
d’indications de direction qui guident les piétons sur 
des chemins attrayants et directs vers des destinations 
importantes. Elles sont complétées par des plans 
d’orientation (plans de ville ou de quartier) qui donnent 
des informations détaillées sur les liaisons possibles. 
Une information claire et une bonne orientation 
influencent le choix du mode de transport en faveur 
de la marche à pied respectueuse de l’environnement.  
Le système de guide se compose de 41 destinations 
différentes, défini sur 75 emplacements à travers la 
commune dans l’environnement urbain au sein de la 
localité, mais aussi jusqu’aux zones industrielles aux 
alentours et dans la forêt.

Kuckt hei de Video 
www.bissen.tv

Je peux voter 
- campagne

D’ Mélissa Antunes de Magalhães, ee Biisser Meedchen, huet ee Stage op der Biisser Gemeng 
gemaach. Déi jonk Fra studéiert Germanistik zu Frankfurt an huet sech d’ Gemengewalen 
zum Thema vun hirem Stage gemaach. Méi konkret d’ Participatioun vun den Auslänner bei 
dëse Walen, mam Zil e Maximum vun auslännesche #Matbierger un dësem demokratesche 
Prozess deelhuelen ze loossen. Nieft sämtlechem Sensibilisatiounsmaterial, déi Dir op der 
Säit www.bissen.lu/je-peux-voter fanne kënnt, huet d’Melissa, zesumme mam Club des 
Jeunes , der Biisser Integratiounskommisssioun, dem Zentrum fir politesch Bildung an dem 
Familieministère, de Biisser Wal-Warm-Up, an dëst e Sonndeg, 12.Mäerz am Wonerbatti 
organiséiert. Den Event huet op eng spilleresch Aart a Weis eis demokratesch Prinzipien an 
eis Gemengewalen thematiséiert. 
Wiele goen ze kënnen ass ee Luxus dee vill Leit net hunn! Zënter kuerzem kënnen eis 
auslännesch Matbierger wiele goen ouni musse virdru fënnef Joer am Land gewunnt ze hunn. 
Dat eenzegt wat ze maachen ass,  ass sech anzeschreiwe bis den 17. Abrëll 2022 fir op d´Lëscht 
kënnen ze kommen. 

Wou
Biissen
Organisatioun
Gemeng Biissen 

Den 11. Juni 
si Gemengewalen  
zu Lëtzebuerg ! 



Wou
Biissen
Organisatioun
Gemeng Biissen  
& Forum pour l'emploi 

D'Gemeng Biissen huet säit 2012 eng Konventioun mam "Forum pour 
l'emploi" fir z.B. Aarbechten am Gaart kënne gemaach ze kréien oder de 
Schnéi virun der Dier ewech schëppen ze loossen. Dozou gehéiert awer 
och den Transport mam Bummelbus.
Dëse Service ass een Dier zu Dier Transportservice fir Erwuessener wéi fir 
Kanner. Als Beispill kann de Bummelbus Äert Kand an der Maison Relais 
ofhuele fir an de Sport ze féieren oder Dir wéilt mat Ärem Akaf bis virun Är 
Dier gefouert ginn. D'Gebitt wou de Bus fiert an och weider Informatiounen, 
fannt Dir op dem Internetsite 
https://www.fpe.lu/services/bummelbus 

Bummelbus 
– service 
um Bierger

Nature for People 
People for Nature

Aktivitéiteprogramm Abrëll - Juni 
15.04.2023 - Pétange

Wéi leeën ech eng Blummewiss un?
09h15 - Parking: 408, route de Longwy, Rodange

27.04.2023 - Préizerdaul
Amphibien um Préizerbierg!

18h30 - Chapelle St. Rochus, Reimberg

27.04.2023 - Roeser
Wéi kënne mir Wisepiipsert & Co. nees eng Chance an den 

Uelzechtwise ginn ?
18h30 - Parking rue des ponts, Peppange

29.04.2023 - Strassen
City Nature Challenge

13h30 - rue des Carrières, Strassen

01.05.2023 - Bissen
Ausflug an d‘Natur & Kultur

09h00 - Parking « Steenäcker », fin rue de la chapelle, Bissen

06.05.2023 - Ell
Vullestëmmen - Wat séngt dann do ? 

07h30 - Centre Camille Ney, Ell

11.05.2023 - Schifflange
Op Entdeckungsrees vun den Amphibien an de Weieren

 «Heedinger Strachen» 
18h30 - Entrée Heedingerstrachen - Direction Foetz, 

 à côté du „Kraidergaart“

13.05.2023 - Lintgen
Bongerten, Bëscher, Baachen an hir Bewunner

09h00 - Parking , rue de l‘église, Lintgen 
20.05.2023 - Mondercrange

Vullestëmmen - Wat séngt dann do ? 
07h30 - Parking, rue du Cimetière, Mondercange

20.05.2023 - Colmar-Berg
D‘Natur rondrëm de Lellerhaff an d’Schwaarzbaach entdecken

09h00 - Centre Culturel,  Colmar-Berg

20.05.2023 - Steinsel
Wëllkraiderwanderung

14h00 - Waasser Reservoir, montée haute, Steinsel

24.05.2023 - Sanem
D’Natur am Fréijoer mam SICONA

18h30 - Ëmwelt- a Bildungszentrum Matgesfeld 
 2, Matgeswee, Belvaux

07.06.2023 - Schieren
Wat wiisst a kraucht laanscht eis Weeër ? Weeränner als Liewens-

raum fir wëll Planzen an Déieren
17h30 - rue Lehberg, Schieren

08.06.2023 - Mamer
Ee Spadséiergang duerch d‘aarteräicht Gréngland zu Mamer

18h00 - Parking Entrée «Engelsratter Bësch», 
 route de Koerich, Capellen

10.06.2023 - Mertzig
Workshop: Hausapdikt aus der Natur

14h00 - Internat, 8 rue Principal, Mertzig

14.06.2023 - Kehlen
Aarteschutz am Duerf

18h30 - SICONA Biodiversitéitszentrum, 
 12, rue de Capellen, Olm 

15.06.2023 - Bertrange
Spontanflora a Vegetatioun vun den Dierfer- 

Wat wiisst wëll an eisen Dierfer ?
18:00 - Parking ARCA - Ecole primaire, Bertrange

18.06.2023 - Reckange / Mess
Landwirtschaft a Landschaft: Visitt um 

Bauerenhaff «Kopphaff»  mat Trëppeltour
14h30 - 3a, rue des trois cantons, Wickrange

30.06.2023 - Bettembourg & Leudelange
Déieren an der Nuecht

22h00 - Parking écologique, croisement Léiwe-
 ställchen - CR 186 Bettembourg direction Kockelscheuer

Obligatoresch Umeldung  & weider Informatiounen:
26 30 36 25  / administration@sicona.lu 

Sprooch vun den Aktivitéiten: Lëtzebuergesch
D’Aktivitéiten si gratis!



Fannt déi 10 Differenzen ! 

* 75 % sur le revenu locatif net 
** En cas de besoin personnel, le logement peut être récupéré dans un délai raisonnable 

⌂   ⌂     ⌂  
 ⌂  ⌂  ⌂ ⌂    

Vous êtes propriétaire d’un 
logement inoccupé ? 

    ⌂   ⌂ ⌂  
Gutt Wunnen asbl vous propose 
une solution sans contraintes ! 
⌂   ⌂     ⌂  
 ⌂  

Garantie du loyer 
Entretien du logement 
Exonération d’impôts* 

Disponibilité du logement** 

  ⌂ 
⌂ ⌂ ⌂ 
  ⌂ 

 

    ⌂   
 
35, rue de la Gare, 
L-7535 Mersch 
 26 32 58 20 

www.juha.lu

Portes OuvertesPortes Ouvertes
10. Juni 2023

AN ALLE JUGENDHAISER ZU LËTZEBUERG

10 Juin 2023
Visites guidées > Animations > Informations

Portes ouvertes
dans toutes les maisons des jeunes

au Luxembourg de 14h00-18h00

June 10, 2023
Guided tours > Animations > Information

Open doors
in all youth centers in Luxembourg 

from 2 p.m. to 6 p.m.

10 de junho de 2023
Visitas guiadas > Animações > Informações

Portas abertas
em todos os centros juvenis

no Luxemburgo, das 14h00 às 18h00

VUN 14:00-18:00 AUER 

Féierungen

Animatiounen

Informatiounen 

Portrait 

L’Office national de l’enfance, ONE.
L’ONE est une administration publique sous la 
tutelle du ministère de l’Éducation nationale, de 
l’Enfance et de la Jeunesse. Sa mission est d’offrir 
aide et soutien aux enfants, aux jeunes, aux 
jeunes adultes et aux familles qui rencontrent des 
difficultés. 

Souvent, il ne s’agit que d’un cap difficile à passer. 
Les équipes peuvent alors vous aider à trouver la 
meilleure solution pour reprendre les choses en 
main. 

Avec l’aide de ses prestataires, l’ONE met en place des aides 
adaptées à votre enfant (orthophonie, psychomotricité, 
consultation psychologique, assistance psychique, sociale 
ou éducative en famille, etc.) Il est à votre écoute pour toutes 
sortes de problèmes au sein de la famille. 

Le travail de l’ONE repose avant tout sur la collaboration avec 
les parents et les enfants. Ses équipes sont présentes pour 
mettre en place, ensemble avec vous, des aides concrètes 
et adaptées à votre situation. Ces mesures sont définies lors 
d’un entretien. L’ONE garantit ensuite la continuité et le suivi 
de l’aide aussi longtemps que vous le souhaitez et qu’elle est 
nécessaire.

Des offices régionaux se trouvent près de chez vous. 
Actuellement, l’ONE est installé dans plus de 12 localités 
à travers tout le pays. Retrouvez les adresses de tous les 
bureaux régionaux sur www.officenationalenfance.lu

Depuis cette année, un office régional de l’enfance  
s’est installé à Mersch, plus précisément à l’adresse,  
5, rue des prés • L-7561 Mersch. 

Pour prendre rendez-vous auprès de votre office régional à 
Mersch, contactez la Helpline au numéro 8002-9393 pendant 
les heures de bureau (de 8 heures à 18 heures) ou contactez 
l’ONE par mail à one@one.etat.lu

Nous aidons les enfants, les ados et leurs parents !

cohésionsoutien protection

Les membres du collège  
des bourgmestre et échevins echevins@bissen.lu

  David VIAGGI Bourgmestre  
 david.viaggi@bissen.lu | Tél. 83 50 03  560 
  Roger SAURFELD Echevin  
 roger.saurfeld@bissen.lu | Tél. 83 50 03  561  
  Cindy BARROS DINIS Echevin 
 cindy.barros@bissen.lu | Tél. 83 50 03  562

Les membres  
du Conseil Communal conseil@bissen.lu 
  Loïc BRUNE Conseiller loic.brune@bissen.lu   
  Frank CLEMENT Conseiller frank.clement@bissen.lu   
  Kevin ENGLEBERT Conseiller kevin.englebert@bissen.lu   
  Joëlle FAGNY Conseiller joelle.fagny@bissen.lu   
  Christian HOSCHEID Conseiller christian.hoscheid@bissen.lu  
  Georges LUCIUS Conseiller georges.lucius@bissen.lu   
  Carlo MULBACH Conseiller carlo.mulbach@bissen.lu 
  Paulo MACHADO Conseiller paulo.machado@bissen.lu

Accueil comune@bissen.lu 
  Sandra De Sousa Riberinho sandra.desousa@bissen.lu | Tél. 83 50 03  521  

Population population@bissen.lu 
  Rui Brito rui.brito@bissen.lu | Tél. 83 50 03  527 

État civil etat-civil@bissen.lu 
  Marlène Dos Santos Alves  marlene.alves@bissen.lu | Tél. 83 50 03  523

Secrétariat  secretariat.communal@bissen.lu 
  Yves Urwald  Secrétaire communal  
 yves.urwald@bissen.lu | Tél. 83 50 03  522   
  Jacques Biver  jacques.biver@bissen.lu | Tél. 83 50 03 530

Recette recette@bissen.lu 
  Camille Schleich  camille.schleich@bissen.lu | Tél. 83 50 03  526 

Service Relations Publiques   
et Médias  com@bissen.lu  
  Ivano Andresini ivano.andresini@bissen.lu | Tél. 83 50 03  535 
  Max Steffen  max.steffen@bissen.lu | Tél. 83 50 03  528

Service Technique technique@bissen.lu  
  Jo-Anne Elsen Architecte  
 joanne.elsen@bissen.lu | Tél. 83 50 03  536 
  Luc Scholtes Technicien  
 luc.scholtes@bissen.lu | Tél. 83 50 03  529 
  Danielle Storn  Technicienne  
 danielle.storn@bissen.lu | Tél. 83 50 03  525 
  Marc Mensen Ingénieur en technicien  
 marc.mensen@bissen.lu | Tél. 83 50 03 524 

Atelier Communal claude.schmitz@bissen.lu | Tél. 83 50 03  574 
  Claude Schmitz  Coordinateur technique 
 Tél. 83 50 03 600 (Permanence)

Préposé Forestier serge.reinardt@anf.etat.lu 
  Serge Reinardt Tél. 83 50 03 532

Agente municipale agent@bissen.lu 
  Myriam Weiten myriam.weiten@bissen.lu | Tél. 83 50 03  513

Coordinateur sportif sport@bissen.lu 
  Raphaël Stacchiotti raphael.stacchiotti@bissen.lu | Tél. 83 50 03  534

Structures d’accueil 
  Ecole Fondamentale Tél. 85 50 03 366 
  Ecole Préscolaire Tél. 83 50 03 323  
  Jugendhaus "A Stenges" Tél. 26 94 84 50 
  Maison Relais "Un der Attert" Tél. 83 50 03  450  
  Précoce Tél. 83 50 03  310 
  Crèche "Margréitchen" Tél. 83 50 03 410

De Michel Meurin huet de  
15. Mäerz 2023 am Service 
Bâtiment a Voirie vun der Gemeng 
Biissen ugefaangen. Virdru war de 
Michel laang Schlässer
bei engem private Betrib.  
Privat spillt de Michel  
gäre Musek!

Michel Meurin 

Nei Gesiichter
op der Gemeng



 MENG STËMM, MÄI CHOIX
FIR D’ZUKUNFT VU MENGER GEMENG
11. Juni 2023: Gemengewalen 

Bitte senden Sie Beiträge (Fotos und Berichte)
von Ihren Veranstaltungen für die Veröffentlichung
im „Klautjen“ bis spätestens zum 1. September 2023 an:

Veuillez nous envoyer les rapports et photos de  
vos événements culturels pour la publication dans  
le « Klautjen » jusqu’au 1er septembre 2023 à :
 

klautjen@bissen.lu
www.bissen.lu


